
Pérmbledhje

Sistemi financiar u karakterizua me pérforcim té performancés
né té gjithé sektorét pérbérés té tij né vitin 2017. Sektori
bankar dhe ai pensional vazhduan té kené kontributin kryesor
né rritjen e gjithsej aseteve té sistemit. Sektori bankar éshté
karakterizuar me rritje té aktivitetit kreditues dhe nivel té
kénaqshém té indikatoréve gé matin shéndetin e sektorit. Né
TM4 2017, asetet e sektorit bankar u zgjeruan pér 66.1 milioné
euro, kryesisht rezultat i rritjes sé aktivitetit kreditues qé u
mbéshtet nga oferta e lehtésuar kreditore nga ana e bankave.
Sektorét ekonomik gé u kredituan mé shumé né kété periudhé
ishin tregtia dhe ndértimtaria, pérderisa né kuadér té
ekonomive familjare, kredité pér géllime konsumi shénuan

rritje mé té theksuar.

Rritja e kreditimit vazhdon té financohet géndrueshém nga
depozitat e mbledhura brenda ekonomisé sé vendit, té cilat né

TM4 2017 u rritén pér 45.6 milioné euro.

Né TM4 2017, normat e interesit né kredi kané vazhduar
trendin rénés, kurse ato né depozita kané shénuar njé rritje té
lehté vjetore. Norma e interesit né kredi né TM4 2017 géndroi

neé nivel prej 6.8 pérqind, kurse né depozita né 1.1 pérqgind.

Sektori bankar u karakterizua me performancé té kénagshme
financiare gjaté TM4 2017, duke realizuar fitim neto prej 16.2
milioné euro. Né kété periudhé, sektori bankar shénoi rritje té
té hyrave té gjeneruara, qé kryesisht reflekton rritjen e té
hyrave nga jo-interesi. Gjithsej shpenzimet gjaté késaj periudhe
shénuan rritje si rezultat i shpenzimeve té pérgjithshme dhe

atyre administrative.

Sektori bankar shénoi pérmirésim té indikatoréve kyc¢ té
shéndetit financiar. Né fund té vitit 2017, niveli i kredive jo
performuese ¢éndroi né nivel prej 3.1 pérqind kurse
mbulueshméria e tyre me provizione né nivel prej 150.5

pérqind.

Treguesi 1 Mjaftueshmérisé sé Kapitalit géndroi né nivel prej
18.0 pérqind (12.0 pérqind — niveli i kérkuar nga BQK-ja) si dhe
nivel té kénaqshém té likuiditetit prej 38.2 pérqind (25.0
pérgind — niveli 1 kérkuar nga BQK-ja).

Me rritje té aktivitetit dhe pérmirésim té performancés u

karakterizuan edhe segmentet tjera té sistemit financiar.

Sektori pensional pati rritje té aseteve e qé u reflektua edhe né
rritje té peshés né asetet e sistemit financiar. Né tremujorin e
katért, ky sektor u karakterizua me ecuri pozitive té
kontributeve té reja dhe kthim té konsiderueshém bruto né

investime.

Sektori i sigurimeve gjithashtu pérmirésoi dukshém aktivitetin
dhe performancén gjaté kétij tremujori 1 cili u karakterizua me
rezultat pozitiv financiar. Mé saktésisht, faktorét qé ndikuan
né pérmirésimin e gjendjes sé sektorit té sigurimeve ishin rritja
né té hyrat neto nga primet, rénia e démeve té ndodhura dhe

menaxhimi efikas i shpenzimeve té sektorit.

Sektori mikrofinanciar ka vazhduar té rrisé aktivitetin,
pérderisa edhe tremujori i katért u karakterizua me rritje té
theksuar té aseteve si rezultat 1 rritjes sé konsiderueshme té
kredive té kétij sektori. Njékohésisht, dinamikat né kété sektor
dhe rritja e konsiderueshme e té hyrave mundésuan dyfishim té

profitit gjaté tremujorit té katért té vitit 2017.

Tregu i letrave me vleré u karakterizua me emetim mé té larté
té letrave me vleré té Qeverisé sé Kosovés, rritje té afatit
mesatar té maturimit, kérkesé mé té larté pér té investuar né
letra me vleré, si dhe normé té pérgjithshme mesatare té

interesit mé té larté se né tremujorin e njéjté té vitit paraprak.

Sistemi Financiar

Zgjerimi i aseteve té sistemit financiar vazhdon
té jeté rezultat i rritjes té sektorit bankar dhe
atij pensional. Sektorét tjeré vazhdojné té kené
kontribut té wulét né zgjerimin e aseteve té

sistemit financiar.

Figura 1. Vlera e aseteve té sistemit financiar té

Kosovés
7,000 12%
9.8% 9.9%

6,000 10%
2000 8.0% 8%
4,000 7.4%

6%
3,000
2,000 e

Né milioné euro

1,000 2%

0 0%
TM4 2014 TM4 2015 TM4 2016 TM4 2017

= Fondet pensionale
mmm— |nstitucionet mikrofinanciare
Rritja vjetore (boshti i djathté)

= Bankat Komerciale
mmmm Kompanité e sigurimeve
mmmmmm Ndihmésit financiar

Shénim: Té dhénat e paragitura jané me gjendjen né fund té tremuijorit t&€ cekur

Né fund té TM4 2017, vlera e gjithsej aseteve té
sistemit financiar té Kosovés arriti né 5.92 miliardé
euro, qé pérkon me njé rritje vjetore prej 9.9 pérqind

(figura 1).

Figura 2. Ndryshimi tremujor i aseteve té sektoréve
pérbérés té sistemit financiar

Edhe né figurén 2 mund té vérehet qé sektori bankar

dhe ai pensional vazhdojné té kené kontributin

kryesor né rritjen e aseteteve té sektoréve pérbérés sé

sistemit financiar né baza tremujore.

Sektori Bankar

Sektori bankar vijon té karakterizohet me rritje
té pérshpejtuar té aktivitetit kreditues,
performancé té miré financiare dhe nivel té
kénaqshém té indikatoréve qé matin shéndetin e

sektorit.

Asetet

Asetet e sektorit bankar né TM4 2017 u zgjeruan pér
66.1 milioné euro, duke arritur vlerén prej; 3.88
miliardé euro. Kontributin kryesor né zgjerimin e
aseteve té sektorit bankar, pér té dytin vit me radhé
vazhdon ta keté aktiviteti kreditues. Investimet né
letrat me vleré kishin kontributin e dyté mé té
réndésishém né rritjen e gjithsej aseteve té sektorit né

TM4 2017.

Figura 3. Ndryshimi tremujor né strukturén e aseteve
té sektorit bankar

H Bilanci me bankat tjera
m Kredité bruto dhe lizingu

Kurse, kategoria e bilancit me bankat komerciale
ishte e vetmja kategori qé shénoi rénie né kété

tremujor (figura 3), ndikuar kryesisht nga normat

negative té interesit té aplikuara né depozita nga
bankat jashté vendit (rreth 96.2 pérqind e késaj

kategorie éshté e investuar né bankat jashté vendit).

Né TM4 2017, stoku 1 letrave me vleré té sektorit
bankar u rrit pér 18.7 milioné euro (rritje prej 30.9
milioné euro né TM4 2016) dhe arriti né 486.7 milioné
euro. Ngadalésimi i rritjes sé investimeve né letrat me
vleré reflekton trendin e pérgjithshém té ngadalésimit
té aseteve té sektorit bankar né TM4 2017 krahasuar
me TM4 2016. Pér mé tepér, ngadalésimi i rritjes sé
investimeve né letra me vleré 1 atribuohet edhe
fokusimit té investimeve té bankave drejt aktivitetit
kreditues, si instrument mé profitabil. Normat e uléta
té kthimit né letra me vleré mund té kené rezultuar né
zhvendosjen e fokusit té bankave prej investimeve né
tregun e letrave me vleré drejt aktivitetit kreditues.
Pér mé tepér, likuiditeti né sektorin bankar éshté né
nivel té kénagshém, dhe mund té kené ndikuar né

interesim mé té larté té bankave né kreditim.

Paraja e gatshme dhe bilanci me BQK-né shénoi
ngadalésim té theksuar té rritjes né 2.2 milioné euro
né TM4 2017 (nga rritja prej 38.4 milioné euro né
TM4 2016), duke shénuar vlerén prej 499.3 milioné
euro. Ngadalésimi 1 rritjes sé késaj kategorie
kryesisht 1 atribuohet zhvillimeve né kategoriné e
bilancit me BQK-né, konkretisht depozitave té
sektorit bankar, té cilat gjaté tremujorit aktual
shénuan ngadalésim té theksuar vjetor. Pér mé tepér,
aplikimi 1 normave negative té interesit (prej -0.40
pérqind) pér rezervat e bankave mbi nivelin e
detyrueshém prej 10.0 pérqgind, qé nga fundi 1 TM2
2016, mund té keté ndikuar nivelin e rezervave té

mbajtura né BQK.

5

Kredité

Kredité e léshuara nga sektori bankar pérshpejtuan
rritjen pérgjaté téré vitit 2017, njé rritje qé
karakterizoi edhe tremujorin e fundit té vitit 2017.
Sektori bankar kreditoi ekonominé vendore né vleré
rekorde prej 78.2 milioné euro né TM4 2017, dukshém
mé e larté se vlera prej 45.6 milioné e shénuar né
TM4 2016, dhe arritén vlerén prej 2.49 miliardé euro
(figura 4). Ndikim né rritjen e kredive aktive kishin
kredité e reja té léshuara si pér ndérmarrjet (té cilat u
rritén pér 65.9 milioné euro né baza vjetore né TM4
2017 dhe arritén vlerén prej 218.3 milioné euro) dhe
ekonomité familjare (té cilat u rritén pér 46.0 milioné
euro né TM4 2017 dhe arritén né 143.9 milioné euro).
Zhvillimet né stokun e kredive aktive dhe atyre té reja,
ndér tjerash u ndikuan nga oferta lehtésuese e
aplikuar nga bankat pérmes pérmirésimit té kushteve

té kreditimit pér té dy kategorité ekonomike.

Figura 4. Ndryshimi tremujor né kredi dhe depozit né
sektorin bankar

Kredité ndaj ndérmarrjeve né TM4 2017 u rritén pér
55.2 milioné euro dhe arritén vlerén prej 1.58 miliardé

euro (figura 5).

Figura 5. Ndryshimi tremujor né strukturén e kredive
té sektorit bankar

Né kuadér té kredive ndaj ndérmarrjeve, sektori i
tregtisé dhe ai 1 ndértimtarisé shénuan rritjen mé té
larté vjetore né TM4 2017. Kredité pér sektorin e
tregtisé, té cilat dominojné strukturén e gjithsej
kredive té ndérmarrjeve, u karakterizuan me rritje mé
té ngadaléshme vjetore prej 30.0 milioné euro né
periudhén raportuese (rritje prej 50.0 milioné euro né
TM4 2016) dhe shénuan vlerén prej 785.8 milioné
euro. Né anén tjetér, kreditimi ndaj sektorit té
ndértimtarisé pérshpejtoi rritjen, ku né TM4 2017
kredité e distinuara pér kété sektor u rritén pér 11.2

milioné euro dhe arritén né 136.4 milioné euro.,.

Gjaté késaj periudhe, kredité ndaj sektorit té
bujgésisé, prodhimtarisé si dhe shérbimeve tjera
shénuan rritje, por gé ishin dukshém mé té uléta né

krahasim me periudhén e njéjté té vitit paraprak.

Kredité ndaj ekonomive familjare né TM4 2017 u
rritén pér 22.9 milioné euro dhe arritén vlerén prej
897.6 milioné euro. Kjo rritje ndér tjerash reflekton
ecuriné né kredité e reja té léshuara nga bankat gjaté
késaj periudhe. Mé konkretisht, gjaté késaj periudhe,

kredité e reja té destinuara pér konsum shénuan rritje

prej 106.0 milioné euro, apo 38.0 milioné euro mé

shumeé se sa vlera né TM4 2016.

Figura 6. Ndryshimi tremujor né strukturén e kredive
sipas veprimtarisé ekonomike

Kurse, kredité e reja hipotekare shénuan rritje prej
24.5 milioné euro gjaté kétij tremujori, qé krahasuar
me periudhén e njéjté té vitit paraprak, tregon pér njé
rritje pér 5.6 milioné euro. Vlera e kredive té léshuara
pér géllime konsumi né tremujorin e fundit té wvitit
2017 arriti né 369.5 milioné euro, pérderisa kredité e

reja hipotekare arritén vlerén prej 91.2 milioné euro.

Detyrimet dhe Burimet Vetanake

Struktura e detyrimeve dhe burimeve vetanake té
sektorit bankar dominohet nga depozitat, té cilat né
TM4 2017 u karakterizuan me ngadalésim té rritjes
krahasuar me ecuriné e tyre né TM4 2016. Kategoria
e dyté mé e réndésishme, ajo e burimeve vetanake,
kryesisht si rezultat i rritjes sé fitimit té realizuar,
shénoi rritje prej 1.2 milioné euro krahasuar me TM4
2016 dhe arriti né 15.0 milioné euro. Kategorité tjera
nuk pésuan ndryshime té dukshme né kuadér té
strukturés sé gjithsej detyrimeve dhe burimeve

vetanake né TM4 2017 (figura 7).

Figura 7. Ndryshimi tremujor né strukturén e
detyrimeve dhe burimeve vetanake

Depozitat

Depozitat né sektorin bankar té Kosovés u rritén pér
45.6 milioné euro né TM4 2017 kundrejt rritjes sé
shénuar né tremujorin e njéjté té vitit paraprak prej
108.4 milioné euro, dhe shénuan vlerén prej 3.09
miliardé euro. Rritja mé e ngadalshme né kuadér té
depozitave kryesisht reflekton zhvillimet né kuadér té
depozitave pér ndérmarrjet, té cilat u zvogéluan pér
63.7 milioné euro dhe zbritén né 3.9 milioné euro né

TM4 2017.

Figura 8. Struktura e depozitave, né pérqgindje

Po ashtu, edhe depozitat pér ekonomité familjare u

zvogéluan pér 47.8 milioné euro né krahasim me TM4
7

2016, dhe shénuan vlerén prej 28.5 milioné euro né

TM4 2017 (figura 8).

Kéto zhvillime né kuadér té depozitave pér ndérmarrje
dhe vecanérisht depozitave pér ekonomive familjare
reflektojné ndér tjerash normat e uléta té interesit té

aplikuara nga bankat né depozita.

Sipas kategorive té depozitave, depozitat e
transferueshme u rritén pér 42.8 milioné euro né TM4
2017, krahasuar me rritjen pér 60.3 milioné euro né
TM4 2016. Depozitat e afatizuara, té cilat jané mé
sensitive ndaj normave té interesit, duke marr
parasysh normat e uléta té aplikuara nga bankat, u
tkurrén pér 39.7 milioné euro krahasuar me TM4
2016, duke géndruar né vleré prej 6.6 milioné euro né
tremujorin e fundit té vitit 2017. Kurse, depozitat e
kursimit, qé jané kategoria me peshén mé té vogél né
kuadér té depozitave, ishte e vetmja kategori qé gjaté
TM4 2017 shénoi rénie, duke u zvogéluar pér 3.7

milioné euro gjaté kétij tremujori (figura 9).
Figura 9. Ndryshimi tremujor né strukturén e

depozitave

Normat e Interesit’

Né TM4 2017, normat e interesit né kredi kané
vazhduar trendin rénés, kurse ato né depozita kané
shénuar njé rritje té lehté vjetore. Dallimi né mes té
normés té interesit né kredi dhe asaj né depozita u
ngushtua né 5.7 piké pérqindje (6.2 piké pérqindje né
TM4 2016).

Figura 10. Norma e interesit né kredi dhe depozita

Norma e interesit né kredi né TM4 2017 u zvogélua
né 6.8 pérqind pérderisa norma e interesit né depozita
shénoi rritje té lehté né 1.1 pérqind kundrejt TM4
2016 (figura 10).

Normat e interesit né kredi

Norma e interesit né kredité ndaj ndérmarrjeve né
zbriti né 6.4 pérqind, nga 6.9 pérqind sa ishte né TM4
2016 (figura 11).

Té gjitha kategorité e normave té interesit né kredité
ndaj ndérmarrjeve né TM4 2017 u karakterizuan me
rénie vjetore. Rénia mé e madhe (0.7 piké pérqgindje) u

shénua tek kredité me qéllime investuese, duke

1
Kalkulimi i normave té interesit: mesatarja tremujore e normave té interesit né kredi,
gjegjésisht né depozita. Né tekst ju referohemi si ‘normé e interesit’.

zbritur né 6.5 pérqind. Né periudhén raportuese,
normat e interesit né kredité me géllime jo investuese
bartén normé té interesit prej 6.2 pérqind. Kategorité
tjera té normave té interesit té aplikuar ndaj
ndérmarrjet si¢ jané mbitérheqjet dhe linjat kreditore
bartén normat té ngjashme té interesit me vitin
paraprak. Normat e interesit né kredité me kushte
favorizuese, té cilat mbulohen me para té gatshme dhe
asete té ngjashme, vazhdojné té bartin normé mjafte

té ulét té interesit (2.5 pérqind né TM4 2017).

Figura 11. Norma e interesit né kredité ndaj
ndérmarrjeve dhe ekonomive familjare

Burimi: BQK (2018)
Normat e interesit né kredité ndaj té gjithé sektoréve
ekonomik vazhduan té shénojné rénie, por me ritém
meé té ngadalésuar krahasuar me vitin 2014 dhe 2015.
Né TM4 2017, normén mé té ulét té interesit né kredi
shénoi sektori 1 industrisé, si rezultat 1 rénies mé té
theksuar té normave gjaté vitit 2017. Normat e
interesit né kredité ndaj sektorit t€ bujqésisé vijojné té
jené mé té lartat, por nése shikohen trendi i viteve té
fundit, kemi njé zvogélim té theksuar té tyre deri né
TM4 2017. Norma e interesit né kredité ndaj sektorit
té industrisé, shérbimeve dhe sektoréve tjeré ishin
dukshém mé té favorshme krahasuar me ato ndaj

sektorit té bujgésisé. Fillimi i implementimit té FKGK-

sé” dhe garantimi 1 kredive pér kété sektor mund té
keté inkurajuar bankat gé té ulin normat e interesit

né kredi ndaj agrobizneseve (figura 12).

Figura 12. Norma e interesit né kredi, sipas

Normat e interesit né kredité ndaj ekonomive
familjare ndogén trendin e pérgjithshém té normave

té interesit té aplikuara nga bankat.

Figura 13. Norma e interesit né kredité ndaj ekonomive
familjare, sipas géllimit

Normat e interesit té aplikuara pér kredité hipotekare
vazhdojné té jené mé té favorshme pér shkak qé
kredité e destinuara pér kété kategori té ekonomive

familjare jané té siguruara me patundshméri. Né

2
Fondi Kosovar pér Garanci Kreditore.

9

TM4 2017, norma e interesit e aplikuar pér kredité
konsumuese géndroi né 5.9 pérqind, njé rénie prej 0.3
piké pérqindje krahasuar me TM4 2016. Normat e
interesit té aplikuara pér kredit konsumuese jané
dukshém mé té larta dhe géndrojné mesatarisht né
7.8 pérqind, megjithése jané karakterizuar me rénie
vjetore prej 0.3 piké pérqindje. Pavarésisht rénies sé
pérgjithshme té normave té interesit si né kredité
ndaj ekonomive familjare ashtu edhe né kredité pér
ndérmarrjet, bankat vazhdojné té aplikojné norma té
larta té interesit pér kategoriné e mbitérheqjeve. Kjo
kategori né TM4 2017 kishte normé té interesit prej
14.8 pérqind, gé pérbén edhe njé rritje vjetore prej 2.6
piké pérqgindje (figura 13).

Normat e interesit né depozita

Normat e interesit né depozita, pavarésisht rritjes sé
lehté né vitin e fundit, vazhdojné té jené né nivele
mjafté té uléta krahasuar me periudhat para vitit
2014 (figura 14). Normat e interesit né depozita pér
ndérmarrje vazhdojné té jené mé té favorshme
krahasuar me normat qé ofrohen pér ekonomité

familjare.

Figura 14. Norma e interesit né depozita

Né depozitat e ndérmarrjeve, norma e interesit
géndroi né nivel prej 1.6 pérqind né TM4 2017, njé
rritje pér 0.1 piké pérqindje krahasuar me tremujorin
e katért té vitit paraprak. Mé konkretisht, rritje
shénuan normat e interesit né depozitat e kursimit
(0.4 pérqind né TM4 2017 nga 0.2 pérqind né TM4
2016). Normat e interesit né depozitat e afatizuara pér
ndérmarrje shénuan ngritje té lehté kurse ato té
transferueshme mbetén né nivele té ngjashme me

periudhén e njéjté té vitit té kaluar (figura 15)

Figura 15. Norma e interesit né depozitat pér
ndérmarrje, sipas kategorive

Depozitat e kursimit

Normat e interesit né depozitat e ekonomive familjare
vazhduan té jené né nivel mjafté té ulét (1.0 pérqind
né TM4 2017) krahasuar me periudhén para vitit
2014 (rreth 3.5 pérqind). Normat e aplikuara né
depozitat e ekonomive familjare né secilin tremujor té
vitit 2017 jané té péraférta me tremujorét e tri viteve

paraprake (figura 16).

Pra, norma e interesit né depozitat e transferueshme
(0.002 pérqind), té kursimit (0.2 pérqind) dhe ato té
afatizuara (1.0 pérqind) né TM4 2017 jané té
ngjashme me normat e aplikuara né TM4 2016, dhe

pothuajse té pandryshueshme nga tre vitet e fundit.

Figura 16. Norma e interesit né depozitat pér
ekonomité familjare, sipas kategorive

Performanca e sektorit bankar

Performanca financiare e sektorit bankar né TM4
2017 ishte e dyta mé e mira gjaté njé tremujori qé nga
fillimi 1 operimit té sektorit bankar né Kosovés. Kjo
performancé e miré financiare, krahasuar me TM4
2016, ishte rezultat 1 gjenerimit mé té larté té té

hyrave dhe ngadalésimit té theksuar té shpenzimeve.

Vlera e profitit té realizuar né TM4 2017 arriti né 16.2
milioné euro, pér 1.9 milioné mé shumé krahasuar me

tremujorin e katért té vitit paraprak (figura 17).
Figura 17. Profiti neto i sektorit bankar, né milioné euro

Gjaté periudhés TM4 2013 - TM4 2016, te hyrat e
sektorit bankar kishin shénuar rénie té vazhdueshme,
por pér heré té paré né pesé vitet e fundit, té hyrat
ndérprené kété trend rénés. Pra, né TM4 2017, vlera e
té hyrave arriti né 59.6 milioné euro, qé paraqet njé
rritje pér 3.7 milioné krahasuar me periudhén e njéjté
té vitit paraprak (figura 18). Rritja e té hyrave gjaté
késaj periudhe 1 atribuohet kryesisht rritjes sé té
hyrave nga jo-interesi, mé saktésisht té hyrave nga
tarifat dhe komisionet. Té hyrat nga interesi, qé
pérfagésojné 75.2 pérqind té gjithsej té hyrave, pas
katér viteve té rénies sé vazhdueshme, kané shénuar
rritje pér heré té paré, qé mund té jené ndikuar nga
rritja e pérshpejtuar e aktivitetit  kreditues,
pavarésisht rénies sé vazhdueshme té normave té

interesit né kredi.

Vlera e gjithsej shpenzimeve té sektorit bankar gjaté
TM4 2017 arriti né 43.4 milioné euro, rritje pér 1.8
milioné krahasuar me tremujorin e fundit té vitit

paraprak (figura 18).

Figura 18. Té hyrat dhe shpenzimet e sektorit bankar

Burimi: BQK (2018)

Kontribuuesit kryesor né rritjen e  gjithsej
shpenzimeve e kishin ato té peérgjithshme dhe

administrative, té cilat u rritén pér 1.3 milioné euro

11

gjaté kétij tremujori, krahasuar me TM4 2016.
Shpenzimet pér jo interesa, ishin kategoria e cila
shénoi rénien mé té larté vjetore gjate TM4 2017, si
rezultat 1 ndarjes mé té ulét té provizioneve pér
humbjet e mundshme né kredité. Kjo nénkategori u
zvogélua pér 4.5 milioné euro krahasuar me TM4
2016, né 3.1 milioné euro. Kjo rénie kryesisht éshté
rezultat 1  pérmirésimit té cilésisé sé portofolit
kreditor, ndarje mé té ulét té provizioneve pér
humbjet e mundshme nga kredité. Shpenzimet e
interesit né TM4 2017 ishin né nivel té ngjashém me
periudhén e njéjté té vitit té kaluar. Kjo éshté si
rezultat 1 normave té interesit né depozita, té cilat nuk
kané pésuar ndonjé ndryshim té madh me periudhén

paraprake.

Raporti 1 shpenzimeve ndaj té hyrave té sektorit
bankar u pérmirésua, duke réné né 72.8 pérqind né
TM4 2017 nga 74.5 sa ishte né tremujorin paraprak.
Kjo erdhi si rezultat 1 rritjes sé té hyrave dhe
menaxhimit mé té miré té shpenzimeve nga bankat

komerciale né vend (figura 18).

Performanca mé e miré financiare e sektorit bankar
né kété tremujor krahasuar me TM4 2016, rezultoi né
pérmirésim té dy indikatoréve té profitabilitetit,
kthimi né mesataren e aseteve (KMA) edhe kthimi né
mesataren e kapitalit (KMK). KMA u pérmirésua né
2.1 pérignd, konkretisht KMK né 16.7 pérqind né
TM4 2017 (figura 19).

Figura 19. Treguesit e profitabilitetit té sektorit bankar

Treguesit e shéndetit financiar

Sektori bankar po vazhdon té karakterizohet me
rénie té vazhdueshme té kredive joperformuese né
vitet e fundit si dhe pérmirésim té mbulueshmérisé sé
tyre me provizione. Niveli 1 kredive joperformuese, né
fund té TM4 2017 géndroi né nivel prej 3.1 pérqind, qé
paraget njé rénie prej 1.8 piké pérqindje krahasuar

me periudhén e njéjté té vitit paraprak (figura 20).

Figura 20. Treguesit e kualitetit t& portofolios kreditore
dhe norma e rritjes sé KJP-ve

Niveli i mbulueshmérisé sé kredive joperformuese me
provizione u pérmirésua edhe mé tej duke 1 mbuluar
rreth 50 pérqind mé shume se sa niveli 1 kérkuar me

rregullore, kryesisht si pasojé e rénies sé theksuar té

vlerés sé kredive joperformuese deri né fund té TM4

2017.

Treguesi 1 mjaftueshmérisé sé kapitalit ka shénuar
pérmirésim té lehté né fund té TM4 2017 krahasuar
me periudhén e njéjté té vitit paraprak. Ky tregues
ishte pér 0.2 piké pérqgindje mé i larté né krahasim me
periudhén e njéjté té vitit paraprak. Kjo ishte
rezultat 1 rritjes mé té larté vjetore té kapitalit
krahasuar me rritjen mé té ngadalésuar té aseteve té

peshuara me rrezik.

Figura 21. Treguesit e likuiditetit dhe té solvencés

Treguesi kyc 1 likuiditetit, raporti i mjeteve likuide
ndaj gjithsej detyrimeve afatshkurtra, shénoi rénie né
fund té TM4 2017 krahasuar me TM4 2016. Kjo rénie
éshté ndikuar nga zhvillimet né aktivitetin kreditues
té bankare, gjegjésisht rritjes sé kredive (tkurrje té
aseteve likuide né dispozicion nga bankat) si dhe
zhvendosja sé depozitave né kategoriné e
transferueshme ( rritjes sé detyrimeve afatshkurtra)

(figura 21).

Sektori pensional

Ecuria pozitive e kontributeve té reja dhe
kthimit bruto né investimet e aseteve nga ana e
fondeve ndikuan qé ky sektor té rritet

gradualisht ndér vite.

Sektori pensional vazhdon té jeté sektori i dyté pér
nga pjesémarrja né asetet e sistemit financiar me 27.9

pérqind té gjithsej aseteve.

Figura 22. Asetet e sektorit pensional

Asetet e menaxhuara nga ky sektor vazhduan té
rriten edhe gjaté TM4 2017. Asetet e fondeve
pensionale jané pér 30.1 milioné euro mé té larta

kundrejt TM4 2016 (figura 22).

Figura 23. Struktura e aseteve té FKPK-sé (TM4 2017)

Figura 24. Struktura e aseteve té FSKP-sé (TM4 2017)

Kjo rritje u ndikua nga investimi mé i madh i aseteve
jashté vendit, komponenté gé pérbén pjesén mé té
madhe té aseteve té fondeve. Mé saktésisht, FKPK si
pérfagésuese e rreth 99.5 pérqind té gjithsej aseteve
té fondit pensional, shénoi rritje té investimeve né
letrat me vleré té Qeverisé sé Kosovés né nivelin prej
20.8 pérqind, ndérsa investimi né fondet e
pérbashkéta investive jashté vendit regjistruan rritje

prej 13.4 pérqind.

Fondet pensionale gé operojné né Kosové kané
strategji té ndryshme té investimit té aseteve té tyre.
FKPK ndjeké njé strategji té kujdesshme té
investimit, duke siguruar diversifikim té rrezikut né
fonde té pérbashkéta investuese qé menaxhohen nga
ndérmarrjet pér menaxhim té mjeteve. Né anén tjetér,
FSKP investon asetet e tyre kryesisht né aksione
jashté vendit, pasuar nga asetet e investuara né
obligacione si né Kosové ashtu edhe jashté vendit

(figura 23 dhe 24).

Zgjerimi 1 aseteve u ndihmua nga arkétimet e reja té
cilat gjaté tremujorit té katért té vitit 2017 u shtuan
pér 4.0 milioné euro krahas tremujorit té njéjté té

vitit paraprak dhe arritén né 42.2 milioné euro. Nga

kéto kontribute té arkétuara, rreth 99 pérqind i
takojné FKPK-sé dhe pjesa e mbetur FSKP-sé. Rritja
e arkétimeve u ndikua kryesisht nga numri meé 1
madh 1 kontribuuesve té rinj né kété tremujor né
krahasim me tremujorin e njéjté té vitit paraprak.
Gjithashtu, vlera e arkétimeve té reja mund té jeté
ndikuar deri né njé masé edhe nga rritja e té
ardhurave té té punésuarve né sektorin publiks, si

sektor dominues né tregun e punés.

Né kété tremujor FKPK arriti té realizoj njé kthim
nga investimet e ndérmarra prej 36.1 milioné euro, qé
éshté pérmirésim i dukshém me kthimin bruto prej
8.8 milioné té tremujorit té katért né vitin paraprak
(figura 25). Pérderisa, FSKP pati njé ngadalésim té
kthimit bruto nga investimet duke zbritur né 179.2

mijé euro nga 257.7 mijé euro né TM4 2016.

Figura 25. Kthimi né investime dhe performanca e FKPK-sé

Cmimi i njésisé

Tregjet financiare né SHBA u karakterizuan me
luhatje pozitive si rezultat i lehtésirave fiskale dhe
rritjes sé BPV-sé pértej parashikimeve. Tregu 1
obligacioneve geveritare né eurozoné gjaté tremujorit
té katért u karakterizua me rénie té normave té

interesit. Ky zhvillim u ndikua nga vendimi i BQE-sé

3
ASK, Buletini Tremujor, TM4 2017.

pér té vazhduar programin e lehtésimit sasior edhe
gjaté vitit 2018 por né vleré té reduktuar, pérkundér
qé Eurozona pérjetoi rritjen mé té shpejté ekonomike
né dekadén e fundit. Megjithaté, zhvillimet pozitive
né SHBA dhe strategjia investuese ndikuan né
performancé té miré té sektorit pensional, duke

siguruar rritje té vlerés sé kthimit né investime.

Sektori i sigurimeve

Rritja né té hyrat neto nga primet, rénia e
démeve té ndodhura dhe menaxhimi efikas i
shpenzimeve rezultuan né pérmirésimin e
gjendjes sé sektorit té sigurimeve, te

karakterizuar me rezultat pozitiv financiar.

Sektori 1 sigurimeve u karakterizua me zhvillime
pozitive gjaté TM4 2017, duke shénuar rritje té
aseteve dhe duke gjeneruar fitime pas njé periudhe

pesé vjecare humbjesh financiare.

Figura 26. Asetet e sektorit té sigurimeve

Burimi: BQK (2018)

Asetet e sektorit té sigurimeve u ndikuan kryesisht
nga rritja e mjeteve likuide, saktésisht nga rritja e
parave te gatshme né bankat komerciale, e qé
njékohésisht  pérbéjné edhe  kategoriné me

pjesémarrjen mé té madhe né gjithse) asetet e
14

sektorit. Gjaté TM4 2017, asetet arritén né 4.2
milioné euro, qé paraqet njé rritje vjetore prej 8.3

milioné euro kundrejt TM4 2016 (figura 26).

Ecuria e gjithé sektorit pérkon me até té sigurimeve
jo-jeté, té cilat edhe pérfaqésojné pjesén mé té madhe
té sektorit me 87.7 pérqind té gjithsej aseteve. Asetet
e kéti) segmenti shénuan rritje vjetore prej 6.0 milioné
euro né TM4 2017 krahas TM4 2016 Ndérsa, pjesa e
sigurimet jeté&’, u rritén pér 2.3 milioné. Pér mé tepér,
tremujori 1 katért ishte tremujori me rritjen mé té

madhe vjetore té gjithsej aseteve gjaté vitit 2017.

Vlera e primeve té shkruara nga kompanité e
sigurimeve gjaté TM4 2017 arritén vlerén prej 20.8
milioné euro, qé paraqget njé rritje vjetore prej 9.7
pérqind. Primet e sigurimit jo-jeté pérfagésojné 97.1
pérqind té gjithsej strukturés sé primeve té shkruara.
Vlera e realizuar e primeve té shkruara nga sigurimi
jo-jeté arriti né 20.2 milioné euro né TM4 2017 (10.4
pérqind rritje vjetore), kurse vlera e primeve té
shkruara nga sigurimi jeté u karakterizua me rénie
vjetore prej 8.4 pérqind duke zbritur né 641.4 mijé

euro.

Figura 27. Primet e shkruara dhe démet e paguara

Burimi: BQK (2018)

Démet e paguara nga sektori 1 sigurimeve dhe Byroja
Kosovare e Sigurimit (BKS), arritén né 13.6 milioné
euro né TM4 2017 (11.4 milioné euro né TM4 2016),
qé paraget njé rritje té theksuar vjetore prej 19.4

pérqgind.

Pjesa e primeve té shkruara té sektorit e cila 1
dedikohet pagesés sé démeve té ndodhura u zgjerua
gjaté kétl) tremujori pér shkak té rritjes mé té larté té
démeve té paguara gjaté késaj periudhe krahas rritjes
mé té vogél té primeve té shkruara. Ky raport u rrit
pér 5.3 piké pérqindje krahasuar me periudhén e

njéjté té vitit té kaluar, né 65.3 pérqind (figura 27).

Performanca e sektorit té sigurimeve

Sektori 1 sigurimeve gjaté tremujorit té kétij vitit u
karakterizua me  performancé pozitive dhe
pérmirésim té indikatoréve té profitabilitetit pér

dallim nga viti i kaluar.

Té hyrat neto nga primet e sektorit té sigurimeve né
TM4 2017 shénuan rritje vjetore prej 4.4 pérqind,
pérderisa né té njéjtén periudhé, shpenzimet e
sektorit té sigurimeve dhe démet e ndodhura u
karakterizuan me njé rénie té theksuar vjetore prej
14.7 pérkatésisht 74.0 pérqind. Si pasojé e rritjes sé té
hyrave kundrejt rénies sé theksuar té shpenzimeve
dhe démeve té ndodhura, sektori i sigurimeve ne TM4
2017 regjistroi fitim prej 3.7 milioné euro, kundrejt
humbjes prej 13.9 milioné euro né periudhén e njéjté
té vitit té kaluar. Rénia e shpenzimeve té sektorit né
periudhén raportuese mund ti atribuohet deri né njé
masé masave té ndérmarra nga BQK né fillim té vitit
2017, konkretisht hyrjes né fuqi té Rregullores pér

shitjen e  sigurimit té  detyrueshém nga

autopérgjegjésia dhe menaxhimin e shpenzimeve té

siguruesve.

Po ashtu, rezultati pozitiv financiar u ndikua edhe
nga rritja e pagesés sé démeve nga disa kompani té
sigurimit jo-jeté si dhe ndryshimit té legjislacionit
sekondar té BQK-sé né pérputhje me kérkesat ligjore,
né kuadér té Rregullores sé Fondit té Kompensimit.
Kéto hapa kané ndikuar né zvogélimin e rezervave
teknike, duke rezultuar né zvogélimin e shpenzimeve

dhe rrjedhimisht né realizimin e profitit.

Krahas zhvillimeve pozitive dhe pérmirésimit té
gjendjes sé sektorit, pozicioni 1 likuiditetit u
pérmirésua gjithashtu gjaté vitit 2017. Ky pérmirésim
u ndikua si nga rritja e parasé sé gatshme dhe
ekuivalentéve té saj (8.3 pérqind), njéjté edhe nga
rénia e rezervave teknike (6.0 pérqind) duke arritur
né 104.6 pérqind nga 90.7 pérqind né TM4 2016.
Tregues tjeré té likuiditeitit po ashtu u pérmirésuan
ndikuar nga rénia e gjithsej detyrimeve, duke
rezultuar né 91.6 pérqind raporti ndérmjet parasé sé
gatshme dhe ekuivalentéve té saj ndaj gjithse)

detyrimeve nga 83.1 pérqind ne TM4 2016.

Sektori mikrofinanciar

Rritja e aseteve, kryesisht e ndikuar nga rritja e
konsiderueshme e kredive té kétij sektori, si dhe
rritja e té hyrave rezultuan né rritjen e

vazhdueshme kétij sektori.
Asetet

Sektori mikrofinanciar ishte njé ndér sektorét me
rritjen mé té madhe né kuadér té sistemit financiar

gjaté tremujorit té katért té vitit 2017. Pjesémarrja e

kétij sektori né gjithsej asetet e sistemit financiar

mbetet e ulét né rreth 3 pérqind.

Figura 28. Asetet e sektorit mikrofinanciar

Burimi: BQK (2018)

Gjaté tremujorit té katért té vitit 2017, vlera e gjithsej
aseteve té sektorit mikrofinanciar arriti né 10.3
milioné euro, duke shénuar rritje té theksuar prej
38.9 pérqind né krahasim me tremujorin e njéjté té

vitit té kaluar (figura 28).

Zgjerimi 1 sektorit mikrofinanciar kryesisht 1
atribuohet rritjes sé aktivitetit kreditues, gé u
financua kryesisht nga huazimet né sektorin e

jashtém (67.2 pérqind té gjithsej aseteve).

Kredité

Vlera e gjithsej kredive té léshuara nga institucionet
mikrofinanciare né TM4 2017 arriti né 9.4 milioné
euro, qé paraget njé rritje vjetore prej 3.5 milioné euro

(figura 29).

Ekonomité familjare, qé kané njé pjesémarrje prej
64.1 pérqind né gjithsej kredité e sektorit, u rritén pér
1.1 milioné euro né krahasim me TM4 2016. Pérderisa

kredité ndaj ndérmarrjeve, qé pérfagésojné 35.9

16

pérqind té gjithsej kredive té sektorit, u rritén pér 2.3

milioné euro.

Figura 29. Vlera e kredive ndaj ekonomive familjare

dhe ndérmarrjeve, rritja vjetore e kredive

Burimi: BQK (2018)

Sa 1 pérket kreditimit ndaj sektoréve ekonomik, nése
krahasojmé ecuriné e kreditimit té sektoréve
ekonomik né tremujorét e fundit, vlen té theksohet gqé
pér té tretin vit me radhé, kreditimi i pothuajse té
gjithé sektoréve ekonomik u karakterizua me rritje.
Sektorét me ndryshimin mé té larté né vleré ishin ai1
‘sektoréve tjeré’, pasuar nga sektori 1 bujgésisé (figura

30).

Figura 30. Vlera e kredive ndaj ndérmarrjeve, sipas
sektoréve ekonomik

Lizingjet
Lizingjet gjaté tremujorit té katért té wvitit 2017

zbritén né 0.5 milioné euro, njé rénie prej 0.1 milioné

euro nga tremujori i njéjté i vitit paraprak (figura 31).

Né rénien e lehté té vlerés sé lizingjeve gjaté kéti
tremujori kontribuoi rénia e lizingjeve pér pajisje,
pérderisa kategoria e ‘lizingjeve tjera’ (pér ndérmarrje
dhe ekonomité familjare) dhe lizingjet hipotekare (pér
ekonomité familjare) kontribuuan né lehtésimin e

rénies sé tyre.

Figura 31. Vlera e lizingjeve té sektorit mikrofinanciar

Burimi: BQK (2018)

Normat e Interesit

Normat mesatare té interesit né kredi ndérruan kahje
pér dallim nga viti paraprak, duke shénuar rritje né
té dy kategorité dhe po thuajse pér té gjithé sektorét
ekonomik, rritje e cila mund té jeté reflektim i rritjes
sé shpenzimeve operative té institucioneve

mikrofinanciare.

Gjaté kétij tremujori, norma mesatare e interesit u
rrit né 22.5 pérqind, nga 21.7 pérqind sa ishte né TM4
2016.

Figura 32. Norma mesatare e interesit né kredi
té sektorit mikrofinanciar
26%

0
X 23.7%

23.2% 23.9%
payy _231% T
23% 22.5%
22.6% 21.8% '
22% T79%
\ / 2080
20%

19.5%

19%

17%

TM4 2014 TM4 2015 TM4 2016 TM4 2017

Pér ekonomité familjare

Pér ndérmarrjet e Norma mesatare né kredi

Norma e interesit pér kredité ndaj ekonomive
familjare u rrit pér 0.7 piké pérqindje, ndérsa norma e
interesit pér kredité ndaj ndérmarrjeve u
karakterizua me rritje prej 1.3 piké pérqind (figura
32). Né kuadér té ekonomive familjare norma
mesatare e interesit né kredité konsumuese u
zvogélua pér 0.2 piké pérqindje, pérderisa pér kredité
hipotekare ajo u rrit pér 1.8 piké pérqgindje.

Figura 33. Norma mesatare e interesit né kredi,

sipas sektoréve ekonomik

Burimi: BQK (2018)

Né kuadér té kredive ndaj ndérmarrjeve, sektori i
shérbimeve rezulton té keté normén mé té ulét té
interesit né kredi, mirépo shénoi rritje té theksuar
kundrejt periudhés sé njéjté té vitit paraprak pér 2.1

piké pérqind. Ndérsa, sektori 1 industrisé vazhdon té

keté normén mé té larté té interesit né kredi edhe pse

u zvogélua pér 0.3 piké pérqind (figura 33).

Performanca e sektorit mikrofinanciar

Dinamikat né sektorin mikrofinanciar mundésuan qé
performanca financiare pozitive té vazhdojé edhe
gjaté TM4 2017. Ky sektor dyfishoi profitin né vleré
prej 1.6 milioné euro kundrejt TM4 2016 kur realizoi
njé profit prej 0.8 milioné euro (figura 34).

Figura 34. Té hyrat dhe shpenzimet e sektorit
mikrofinanciar

Burimi: BQK (2018)

Rritja e profitit kryesisht i1 atribuohet rritjes sé
theksuar té hyrave prej 8.8 milioné euro, mé
konkretisht atyre nga interesi prej 7.6 milioné euro, té
cilat edhe pérfagésojné rreth 85 pérqind té gjithsej té
hyrave. Po ashtu, ndikim né rritje, por me efekt mé té
ulét, kishin edhe té hyrat nga jo-interesi me rritje prej
1.2 milioné euro. Rritja e té hyrave nga interesi ishte
rezultat 1 rritjes sé aktivitetit kreditues nga
institucionet mikrofinanciare né tre vitet e fundit, e
po ashtu rezultat 1 rritjes sé normeés sé interesit té
aplikuar pér kredi. Njékohésisht, rritja e té hyrave
nga jo-interesi 1 atribuohet arkétimeve nga té

ardhurat tjera operative. Gjithsej shpenzimet e

18

sektorit po ashtu shénuan rritje vjetore prej 7.2
milioné euro, prej té cilave rritjen mé té madhe e
patén shpenzimet nga jo-interesi e vecganérisht

shpenzimet e personelit dhe ato administrative.

Si rezultat 1 performancés pozitive financiare gjaté
tremujorit té katért dhe gjaté gjithé wvitit 2017,
treguesit e profitabilitetit té€ kalkuluar pér gjithé vitin

shénuan pérmirésim té ndjeshém (figura 35).

Figura 35. Treguesit e profitabilitetit t€ sektorit
mikrofinanciar

Institucionet mikrofinanciare vazhdojné té

karakterizohen me nivel té ulét té kredive me

probleme dhe mbulueshméri té€ miré me provizione.

Figura 36.Treguesit e kualitetit té portofolios kreditore

19

Niveli 1 kredive joperformuese né raport me gjithsej
kredité deri né dhjetor 2017 u zvogélua pér 0.4 piké
pérqgindje kundrejt vitit paraprak duke réné né 2.5
pérqind (figura 36). Kurse, niveli 1 mbulueshmérisé sé
kredive joperformuese me provizione né dhjetor 2017
géndroi né nivel prej 190.3 pérqind krahasuar me

nivelin prej 200.2 pérqind né dhjetor 2016.

Trequ i letrave me vieré

Né TM4 2017, Departamenti i Thesarit i
Ministrisé sé Financave té Qeverisé sé Kosovés
realizoi 5 ankande, né té cilat u emetuan bono
dhe fleté-obligacione qeveritare né vleré prej

104.95 milioné euro (figura 37).

Figura 37. Shuma e borxhit t& emetuar, rritja vjetore

Burimi: Ministria e Financave (2018)

Vlera e emetuar né kété tremujor ishté pér 23.5
pérqind mé e larté se né tremujorin e njejté té vitit
paraprak dhe pér 31.2 pérqind mé e larté se né
tremujorin paraprak té kétij viti. Né krahasim me
periudhén e njéjté té wvitit paraprak, numri 1
ankandeve dhe shuma e arkétuar nga emetimi 1
bonove té thesari né kéto ankande u zvogélua,
pérderisa numri dhe shuma e arkétuar nga emetimi i

fleté-obligacioneve u rrit (tabela 2).

Fillimi i emetimit té fleté-obligacioneve
geveritare me afat maturimi prej 7 viteve ka
ndikuar qé norma mesatare e interesit né kéto
letra me vleré té jeté mé e larté dhe afati
mesatar i maturimit té portfolios sé letrave me

vleré té jeté mé i gjaté (figura 38).

Figura 38. Shuma e kérkuar dhe emetuar

Burimi: Ministria e Financave (2018)

Norma mesatare e interesit né bono té thesarit té
emetuara gjaté TM4 2017 ishte 0.3 pérqind (0.2
pérqind né TM4 2016), ndérsa fletéobligacionet
geveritare kété tremujor u emetuan me normé
mesatare prej 1.6 pérqind krahasuar me normén 0.8
pérqind né periudhén e njejté té vitit paraprak.

Tabela 2. Numri dhe shuma e letrave me vleré té arkétuara
nga Qeveria e Kosovés

Periudha Bonot e thesarit Fletéobligacionet
Nuni i realizuar | Shuma e pranuar | Nunviirealizuar | Shuma e pranuar

T4 2012 3 30.00

TW4 2013 5 70.20

T4 2014 4 79.85 1 15.00

T4 2015 3 65.00 2 35.00

T4 2016 3 65.00 1 20.00

T4 2017 2 49.95 3 55.00

Burimi: Ministria e Financave (2018)

Pérderisa né tremujorin e katért té vitit paraprak
afati mesatar 1 maturimit né letrat me vleré té

emetuara ishte péraférsisht 1.2 vite, né tremujorin e

katért té kétij viti afati mesatar u zgjerua né aférsisht

2.7 vite.

Struktura e letrave me vleré sipas afatit té maturimit
u kategorizua né bono thesari me afat maturimi 182
dité, 364 dité dhe fleté-obligacione 2 vite, me
pjesémarrje té njejté prej 23.8 pérqind. Kurse, fleté-
obligacioni me afat maturimi 7 vite, qé pér heré té
paré u emetua né gusht té kéty wviti, shénoi
pjesémarrje prej 9.5 pérqind té gjithsej] shumés sé

emetuar né TM4 2017 (figura 39).

Figura 39. Struktura e letrave me vleré té Qeverisé, né
pérgindje

Burimi: Ministria e Financave (2018)

Shuma e kérkuar nga pjesémarrésit ishte pér 1.6 heré
mé e larté se shuma e emetuar né ankande nga
Ministria e Financave (1.9 heré mé i larté né TM4
2016). Pérkundér raportit mé té ulét kérkesé-oferté,
né kété tremujor kérkesa pér té investuar né letra me
vleré ishte pér 2.2 pérqind mé e larté (figura 39).
Rrjedhimisht kérkesa mé e larté si dhe emetimi 1
instrumenteve me afat mé té gjaté maturimi rezultoi
qé norma e pérgjithshme mesatare e interesit té jeté
meé e larté se né tremujorin e njéjté té vitit paraprak
(figura 39). Letrat me Vleré té Qeverisé sé Kosovés

pérbéné instrumente atraktive pér investim

20



Vlerésimi Tremujor i Sistemit Financiar, Nr. 21, Tremujori I\V/2017

konsideruar rrezikun zero gé bartin. Prandaj bankat
né Kkété rast sipas rregulloreve né fuc¢i mbi
adekuatshmériné e kapitalin, nuk kané nevojé té
mbajné rezerva té kapitalit pér kété kategori té

aseteve me peshé rreziku zero.

Treguesit e zgjedhur makroekonomik

Pérshkrimi 2016 2017
Sektori real 1/
Bruto Produkti Vendor (BPV) (né milioné euro) 6,070.1 6,282.2
Cmimet e konsumit (mesatarja vjetore) 0.3% 1.5%
Cmimet e konsumit (fundi i periudhés) 1.3% 0.5%
Sektori fiskal 2/
Té hyrat buxhetore (né milioné euro) 1,596.5 1,681.5
Shpenzimet buxhetore (né milioné euro) 1,657.6 1,740.5
Bilanci primar (né milioné euro) -61.1 -59.0

Sektori financiar (né milioné euro) 3/

Asetet e korporatave financiare 5,386.9 5,917.1

prej té cilave: Bankat 3,637.1 3,877.5
Kredi 2,230.0 2,485.3
Depozita 2,897.8 3,092.5
Norma e interesit né kredi, fundi i periudhés 7.2% 6.8%
Norma e interesit né depozita, fundi i periudhés 1.2% 1.3%
Hendeku i normés sé interesit 6.0% 5.5%

Sektori i jashtém, (né milioné euro) 3/
Bilanci i pagesave

Llogaria rrjedhése dhe kapitale -467.2 -425.1
prej té cilave: remitencat e pranuara 691.0 759.2
Llogaria financiare -199.1 -330.0
Investimet e huaj direkte né Kosow 220.0 287.8
Investimet portfolio, net 343.6 14.7
Investimet tjera, net -264.0 -164.7
Pozicioni ndérkombétar i investimeve (PNI), net -81.0 -120.1
Asetet 4,547.7 4,824.4
Detyrimet 4,628.7 4,944.4
Borxhi i jashtém, gjithsej 2,015.1 2,091.6
Borxhi i jashtém privat 1,570.5 1,598.3
Borxhi i jashtém publik 444.6 493.3
Burimi:

1/ ASK (2017).
2/ MF (2017).
3/ BQK (2017).

